
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১১৪
হেমচন্দ্র-গ্রন্থাবলী





কখন অস্থির বেগে তরুতল
ত্যজিয়া উন্মাদ-প্রায়,

ছুটে মত্ত ভাবে সে মরু-প্রদেশে
প্রাণী সে কঙ্কালকায়;

চলে দিক্ শূন্য করি হুহুঙ্কার
ফেনপুঞ্জ মুখে উঠে,

জ্বলন্ত বালুকা- তাপে দগ্ধীভূত
অস্থির চরণে ছুটে,

ছিন্ন করে দেহ নখে বিদারিয়া
দন্তে ছিন্ন করে ত্বচ্;

বান্ধিয়া অঙ্গুলে ছিঁড়ে কেশজটা
মস্তক করে বিকচ;

রুধিরাক্ত তনু ধায় দশ দিকে
প্রাণিগণে খেদাইয়া—

আশাভগ্ন প্রাণী যত সে প্রদেশে
সম্মুখে ভ্রমে ছুটিয়া।

জ্বলে মরুমাঝে অনলের কুণ্ড
বিপুল মুখব্যাদান

ধূমল কালিম বজ্র ধাতু সম
শিলাখণ্ডে নিরমাণ;

উঠে বহ্নি-শিখা ভীম কুণ্ড-মুখে
জিহ্বা প্রসারণ করি;

ছুটে ছুটে উঠে দূর শূন্যপথে
ভীষণ গর্জ্জন ধরি;

লিহি লিহি করি উঠে বহ্নিজ্বালা
কূপ হইতে ভীম রঙ্গে;

জিহি লক্ লক্ ছুটিতে ছুটিতে
প্রসারে যেন ভুজঙ্গে;

অগনি প্রাণিগণে ধার একে একে
সেই মূর্ত্তি ভয়ঙ্কর

